
Ídhi múyi ójai gï tïtïgidhi atḯ mï go ójai xakï gï darraka go líbruana go 
kïkïrhiokadadï líbrugadï daidhi go nïidharragai dhi go Pliego. Gobhai gï 
soiña ixthumaxi ójai go múyi ójixikamï xakï gukigi xakï kaxi gï agidi go. 

Go múyi ójai go kibhaiamxi dharraka go xakï tïgia aapi, go ïkiaxaparrï 
daja go ójai xakï gï aga ixthumaaxi kaithi go, daidhi sïïrhixapako daja 
ixkaithi go ójai. Bïïxi daja ixthumaaxi bïïtarra soiñi go múyi ñioki.  

Go ójai xakï buayi go múyi ójai kïbhaimaxi daja ixdukatai gï agai go 
odamikïdï, katoma bïïmi tïïgia bïïxi aapi go ójai mïxkaxi chiïki.  

Nïnïrraka atḯ mï xi go múyi ñioki ójixikamï sïïrhi gï soiña bïïtarra go 
jataduidhagai go Gïgḯ rhi danï kïkḯ rhikoiyadï líbrugadï daidhi go 
Nïidhiarragai múyi ójixikamï.

¡Kï bhaimaxi duñi gï jaigïdï!

 

Tï ïgidharra

	 A
Aidhi xi mai kia nïidha aapi go ójarragai
	 Ixthumaxi kaithi:	� Booyi xakï gï soikï xi daasa aapi ixkaithi go 

ójixikamï.

	 Tumaxi bïtarra:	� Joaquín buayi ïpugima á gai ójai nïidharragai, 
go bhaidarragai.

	 B
Baikapirri ójixkami
	 Ixthumaxi kaithi:	Ójixi baikapïrrïrrï bïïxkatï bïïtarrai.

	 Tumaxi bïtarra:	� Go eskuelana tuidhadï iñ marra gama múyi 
baikapïrrïrrï ójixikamï bïïxi ixthumaxi bïtarra 
go sosoi.

Bhaimaxi buadhami
	 Ixthumaxi kaithi:	� Ódami xakï bhaimaxi ibuayi go ójixikamï bïïmi 

xigarhiaxi ibuayi go kï bhaimaxikana go.

	 Tumaxi bïtarra:	� Go mamátïlhdhï go bhaimaxi buadhami 
ójixikamï go nïidharragai.

Bhaithiako jímïdamï ójarragai
	 Ixthumaxi kaithi:	� Papeerhi xakï maatï nïidhi xi mathia aapi 

ódami gḯ gïrrukami.

	 Tumaxi bïtarra:	� Marriya nïnbïidhi go Bhaitha jimïdamï 
ójarragai.

Bhíxaparradï
	 Ixthumaxi kaithi:	� Bhíxaparradïrrï xako kaithi ixthumaxi bia ogó. 

	 Tumaxi bïtarra:	� Gin márrai mai nïidhi go ixthúmaxi 
bhíxaparradï go duadhigami thuidhadï.

Bïpïabidharra jïïgi gï maatïlhdharra 
	 Ixthumaxi kaithi:	� Jataduidhagai xakï soikï go kïkïrhikodhami 

ódami podukai kï bhairhiadha ḯ gai ixthúmaxi 
mai ḯ gai.

	 Tumaxi bïtarra:	� Ramiro dúyi go bïpïabidharra jïïgi gï 
Maatïlhdharra 2.

Bïxi ódami maatï
	 Ixthumaxi kaithi:	� Ójixikamï tïïgidhakami go ódami oidhakami xi 

maithi gï duña, go ójixikamï xakï maithi maatï 
go xakï buayi.

	 Tumaxi bïtarra:	� Go nïidharragai “Go urrugi buadhami úxi”, 
tumaxi go bïxi ódami maatï.

Boorrai dui
	 Ixthumaxi kaithi:	� Ódami xakï ḯ gi buayi jïmó ójixi gï 

tiguibudhakïdï.

	 Tumaxi bïtarra:	� Arturo López López boorrai duigo ójixikamï 
nanamaxi “Go ódami xakï ga mïji go oidhigi”.

Booyi xaakïdï soikï báko danï bï´kadï jataduintulhdha go 
ójixikamï
	 Ixthumaxi kaithi:	� Booyi xakï kï gï bhaibudhidhi go ódami xako 

bako gï dadasai go ójixikamï.

	 Tumaxi bïtarra:	� Ójaiñi ixthumaxi kadhaga go ïkarradï 
ixthumaxi.

	 G
Gï tïgíthuiñi xi
	 Ixthumaxi kaithi:	� Kuadro xako á gai ixdukatï bhaiga aapi xi 

agada go nïidharragai gḯ gïrrï.

	 Tumaxi bïtarra:	� Go mamátïlhdhï Tomas nïidhi go kuadro “Gï 
thigíthuiñi xi” go gḯ gïrrï ñioki.

Go kirrï ójai 
	 Ixthumaxi kaithi:	� Tïïtarradï ixduka darraka go go múyi 

ójixikamï.

	 Tumaxi bïtarra:	� Buana daxidha jïmó arhi raya go kirrï ójai go 
xako kaithi ixdhukatï gï buayi kuadhagai.

Gooka ñioki
	 Ixthumaxi kaithi:	� Ójai xakï nanamaxi ñiokai dhi gï ójai gooka 

ñioki mamaxi.

	 Tumaxi bïtarra:	� Buana, goo ñioki maatï, ñiokai go obhaikïdï 
daidhi odamikïdï. 

	 I
Índixi 
	 Ixthumaxi kaithi:	� Tuidhadï go libruu xakï kï bhaimaxi daja xakï 

arrna daja go líbruu.  

	 Tumaxi bïtarra:	Gaagaiñi índixí ana go Kabúrhikamï 3.

Ixthumaxi maatia atï´mï
	 Ixthumaxi kaithi:	� Ójai xakï ágai ixthumaxi gï duña rhidhi.

	 Tumaxi bïtarra:	� Buana bia xi nathua go modulo Nïidhi daidhi 
ójai iñ ñioki.

	 Ï
Ïïpï daama nïidharragai danï kï ǵa duidhagai go ójixikamï
	 Ixthumaxi kaithi:	 �Booyi xakï gï soiñi dhi podukai mathia 

ixtúmaxi gï tïgithua ixtumaxi ójai aapi xi kï 
bhaimaxi kaithi go dhi kï duñiñi. 

	 Tumaxi bïtarra:	 �Go Saukurru bïïmi tigithu xi nïidhañi 
daidhi kï duñi go ójixikamï go Takuxkami 1, 
Kaburhikami 1, go ïïpï daama nïidharragai 
danï kḯ ga duidhagai go ójixikamï jïmó, go 
xiïgidhi. 

Ïpïguioma ójai 
	 Ixthumaxi kaithi:	� Ójai xakï gï darrasai bïtarra go tïïtarradï 

daidhi go ójixikamï.

	 Tumaxi bïtarra:	Go ïpïguioma ójai go yatagi ñioki gïdukami.

Ïpuabatudañi go ójixikamï 
	 Ixthumaxi kaithi:	� Go booyi xakï kï gï bidhidhi tïghia aapi 

ixthumaaxi gï tïgithukatï bhamioma kï 
bhaimaxi ixthúmaxi kaithi go ójixikamï. 

	 Tumaxi bïtarra:	� Buana ga tïkakai go arhí ixthumaaxi maatï 
ḯ gai bïtarra go ïpabatudañi go ójixikamï.

	 K
Kabúrhikami 
	 Ixthumaxi kaithi:	� Lachi xako gï mego dadasai go gïdukïdï 

líbruu.  

	 Tumaxi bïtarra:	Matïiñi go Kabúrhikami 1. 

Kartiiya xáko gï darrasai go bakúkuna
	 Ixthumaxi kaithi:	Kartiiya xáko gï darrásai go bakukúna.

	 Tumaxi bïtarra:	� Emiliano kaxi bia gï kartiiya xáko gï darrásai 
go bakúkuna.

Klabe mïs aapi gï tuidhaga xáko oidhaga  (kurp)
	 Ixthumaxi kaithi:	� Go papeerhi xakï gï mamakai go Sekretaria 

go Gobierno xakï bïkaithi nanamaxi  
tuidhadï go ódami.

	 Tumaxi bïtarra:	� Marriya bïkai go Klabe mïs káxi aapi gï 
tuidhaga xáko oidhaga aapi ója go marradï 
(kurp).

Kï mathia aapi go ójixikamï
	 Ixthumaxi kaithi:	� Go booyi xakï kï gï bidhidhi tïghua aapi 

ixthumaxi gï tïgithukatï bhamioma kï 
bhaimaxi ixthúmaxi kaithi go ójixikamï.

	 Tumaxi bïtarra:	� Buana ga tïkakai go arhí ixthumaxi maatï 
ḯ gai bïtarra go ïpabatudañi go ójixikamï. 

Kredensial tuutuasarra go dudúnukamï
	 Ixthumaxi kaithi:	Kredensial tuutuasarra go dudúnukamï.

	 Tumaxi bïtarra:	 �Pidurru xibhú bua gï kredensial tuutuasarra 
dudúnukamï. 

	 M
Maatïpuxi xi
	 Ixthumaxi kaithi:	 �Kuadro xako kaithi ixmaxi go ójixikamï xakïtïï 

aapi dhi mai go ñïidharragai.

	 Tumaxi bïtarra:	 �Go mamátïlhdhï ágidhi xi be maathï go 
“Maatïpuxi xi”. 

	 N
Nïidharragai
	 Ixthumaxi kaithi:	� Maathï nïidha ixthúmaxi gï tigithua ójaiñi 

jïmó papeerhi dhi podukai kïduña aapi xi kï go 
nïidharragai. 

	 Tumaxi bïtarra:	� Go mamátïlhdhï go nïidharragai go yatagi 
“Go ódami daidhi go junui”.

Nïidharragai gï ǵïrrï ñioki 
	 Ixthumaxi kaithi:	Nïidharraga gḯ gïrrï ñioki jïmó ójixikamïki.

	 Tumaxi bïtarra:	� Go mamátïlhdhï bia go jataduidhagai go 
nïidharragai gḯ gïrrï ñioki go Ójixikamï 1.

	 O
Ójaiñi 
	 Ixthumaxi kaithi:	 �Ágadha ixthumaxi kaithi aapi kï bhaimaxi 

madho go ójai go papeerhi.   

	 Tumaxi bïtarra:	 �Súxi kaithi: ójaimï aanï jïmó ójixikamï bïtárrï 
jïmó ódami xaakïdï joigïda jïmó. 

Ójarragai go ójixikamï
	 Ixthumaxi kaithi:	� Go booyi xakï kï bhaimaxi ójaiñi ixthumaxi gï 

thigithuka aapi ixthumaxi tïïya ridi aapi. 

	 Tumaxi bïtarra:	Nïidhañi xáko gï ójarragaii go ójixikamï. 

	 P
Papeerhi bïtárrï sïïrhikamï gï duaidhidharra
	 Ixthumaxi kaithi:	� Papeerhi xakï gï mamakai sïïrhikami xi gï 

duadhida go bïïmi gï taña go tamalïchi.

	 Tumaxi bïtarra:	� Go ooki tanï go papeerhi bïtárrï sïïrhikamï gï 
duaidhidharra.

Papeerhi bïïtárra jïmó ódami xaakï ágidhi aanï
	 Ixthumaxi kaithi:	 Papeerhi ójixikamï jïmó ódami xakï aguidï.

	 Tumaxi bïtarra:	� Saikurru nïidhi go papeerhi ójixikamï bïtárrï 
jïmó ódami xaakïdï joigïda jïmó. 

Papeerhi kaidhiakamï ñioki gin márrai 
	 Ixthumaxi kaithi:	 �Papeerhi árhidukami bïkathikami chiïki ñioki 

bïïtarra jïmó ódami.

	 Tumaxi bïtarra:	� Go mamatlhdhadami jótosai papeerhi 
kaidhiakamï ñioki gin márrai jïmó ñioki dḯ dï 
go Buana.

Papeerhi gï ǵïrrï ójixikamï ixthumaaxi ágadamï
	 Ixthumaxi kaithi:	� Papeerhi go ójai gḯ gïrrukami go ixthumaxi 

agarhiadha.

	 Tumaxi bïtarra:	� Go mamatlhdhami sarrabi go papeerhi 
gḯ gïrrï ójixikamï ixthúmaxi ágadamï.

Papeerhi ójai ágadamï
	 Ixthumaxi kaithi:	Ójai xakï agai jïmó ixthumaxi.

	 Tumaxi bïtarra:	� Sandra ójai jïmó papeerhi ójai ágadamï düyi 
go bïtárra nuukadharra go áki. 

Papeerhi ójixkamï bïïxi bïtárrï
	 Ixthumaxi kaithi:	� Papeerhi arhidukami bïïkathikami jïmó ñioki 

bïïtarra bïïxkathi.  

	 Tumaxi bïtarra:	� Ïrrána go gḯ gïrr bapaki gï maa múyi 
papeerhi ójixkamï bïïxi bïtárrï.

Papeerhi ójixkamï ixtúmaxi ágadamï
	 Ixthumaxi kaithi:	 Papeerhi ójixikamï xakï agai jïmó ixthumaxi.

	 Tumaxi bïtarra:	� Go bhai nïnïidhi go papeerhi ójixikamï 
ixthúmaxi ágadamï.  

	 S
Seyo 
	 Ixthumaaxi kaithi:	 �Ïkarradï gï masabuiga xakï namïga kabhami.

	 Tumaxi bïtarra:	� Go akta go nasimiento bia go ïkarradï go 
munisipio. 

	 T
Tï ïgidharra
	 Ixthumaxi kaithi:	� Ójai xakï gï soikï xi mathi aapi ixthumaxi kaithi 

xakï daja go líbrugadï.

	 Tumaxi bïtarra:	� Nïidhañi go tïtḯ gidhi maaxidharradï go ñioki 
go tïïgidharra danï kïkḯ rhikoiyadï líbrugadï.

Tïgíthua gï ñioki
	 Ixthumaxi kaithi:	Matïñi lalachi go ñioki gï tuidhaga.

	 Tumaxi bïtarra:	� Josefina López kaxi bhaidúyi go tïgíthua gï 
ñioki go Takoxkamï 1, go libruu go Gïgḯ rhi 
danï kïkḯ rhikoiyadï librugadï.

Tïgíthua ixdúkatai gï ójai go ójixikamï
	 Ixthumaxi kaithi:	� Booyi xakï gï soikï go ódami xi gï thigithuka 

ixthumaxi agarhidhi go ójixikiana. 

	 Tumaxi bïtarra:	� Go mamátïlhdhï buayi tïgíthua ixdúkatai gï 
ójai go ójixikamï.

	Tïtï´ gidhi maaxidhaarradï go ójai 
	 Ixthumaxi kaithi:	� Agaiñi ixthumaxi kaithi go nanamaxi 

darrakami go jataduidhagai go Gïgḯ rhi danï 
kïkḯ rhikoiyadï líbrugadï.

	 Tumaxi bïtarra:	 �Buana gagai xako bhaiga aapi xi dasa 
ixthumaxi kaithi.

 
Tuidhiadï
	 Ixthumaxi kaithi:	� Ódami xakï dadasai jïmó ójixikamï ódamikïdï 

jïmai xakï maithir ódami. 

	 Tumaxi bïtarra:	� Eusebio gobhai buadhami mamaxi ñiokigo 
Nïidhiarragai múyi ñioki ójixikamï.

	 X
Xako kïïkigi
	 Ixthumaaxi kaithi:	 �Go múyi bupuibasa go papeerhi xakï gï 

darrasai jïmó ïkaldharra.

	 Tumaxi bïtarra:	Rosa, gagai go librugadï, xáko kïïkigi 123.

